
Lan hau behin-behinekoa da. 

Helduen euskalduntzerako programazio zabal 
baten lehen hurbilpena besterik ez duzu. 

HABE euskaltegietan experimentatu ondoren, 
hurrengo ikasturterako osatua eta 
birmoldatua argitaratuko da. 





HITZ A URREA 

Helduen Alfabetatze Berreuskalduntzerako Erakundea (H. A. B. E.) hasia 
da lanean. Zazpi euskaltegi dira oraingoz, Horietako bakoitzean irakasle-talde 
bat ari da, talde didaktiko baten gidaritzapean. 

Zenbait buruhausterekin batera, pozak sentitzeko aukerarik ere eman digu 
HABE-k bere blzitza laburrean. Hona hemen bertan fruitu eder bat. Izan ere, 
euskaltegiak martxan ikustea bezain pozgarri gertatzen zaigu liburu hau argi- 
taratzea. Aide batetik, talde didaktikoaren lanaren lekuko da eta, bestetik, eus- 
kaltegietakoaren adierazle eta garantia. 

Liburuari berari dagokionez, lan-bilduma baten aurrean gaudela esan dai- 
teke, berehalakoan zulo handi bat betetzera datorren liburu mardul baten 
aurrean. 

HABE-ren hasikin bezala Jo daiteke honako hau. Hasierako abiada 
oldartsua izan bada, ez da txantxetakoa eginkizun dagoena ere. 

Hemen aurkezten dugun liburu trinko honek izango aha! du jarraipenik. 
Besteak beste, Euskal Herria euskalduntzeko bidean, gisa honetako Ian berezi- 
tuak behar ditugu, baldin eta gure ametsak noizbait mamituko badira. Esaera 
zaharrak dioenez, hasiak egina dirudi, eginak berriz urregorri. 

LUIS ALBERTO ARANBERRI MENDIZABAL 

Euskara-arazoetarako zuzendaria 

SARRERA 

Gasteiz, 198Jeko Irailaren 4a. Prentsaurreko bat antolatu da eguerdian. 
H. A. B. E. (Helduen Alfabetatze Berreuskalduntzerako Erakundea) martxan 
jartzera doa eta gaur here aurkezpena da. 

Golan, mahaia. Behean, zenbait kazetari eta gonbidatu. Mahaian, Ramon 
Labaien buru, Eusko Jaurlaritzako Kultura Sailburua. Haren ezker-eskuin, 
HABEren arduradun gorenak: Amatiiio, Kultura Saileko Euskara- 
arazoetarako zuzendaria; Joxe Joan G. de Txabarri, HABEren Zuzendaria,· 
Talde Didaktikoko zenbait partaide, Euskaltegi Pilotuetako Zuzendariak eta 
Euskara arloko idazkarla. 

- Hiru probintzietako Diputazio Foralen laguntzaz burutu dugun helduen 
euskalduntzerako plan hau ez da, inolaz ere, aparteko zerbait edo une 
larri hauetarako prestatu dugun bat-bateko konponbidea. Ez, Izan, 
hasiera bat izan nahi du, prozesu luze bezain zabal baten hasiera, dato- 
zen urteetan buru-belarri eta ezinbestez bertan saiatzea eskatuko digu- 
na. 

Amatiiio da hizketan ari dena, sarreran guztiei banatu zaien txostenaren 
azalpena eginez. Berrogeita sei orritako txosten horretan daudejasoak hainbat 
eta hainbat joan-etorritan bildutako ideia, amets eta projektuak; lanordu astu- 
netan mamitutako hainbat asmo eta programazio ... 

- Bi aria hartzen ditu Kultura Saileko Euskara-Zuzendaritzak: 

Lehenengoa, Zuzendaritza beraren funtzionamenduari estu-estu lotua 
dago, eta 110,25 milioiko presupostua du. 

Bigarrena, berriz, helduen euskara-irakaskuntzari dagokio, hau da, 
funtzianarl, untbertsitari, exekutibo, langabetu, gazte, etxekoandre, eta 
abarren euskara-irakaskuntzari; eta horren inguruan sortuko den apa- 
ratu guztiari: bigarren hizkuntzen irakaskuntz tekniken ikerketa, meta- 

dologi azterketa, ikusentzungailu, irakasle eta gidarien prestatze, trebe- 
tze eta abarri. Eta guzti hau HABEren bidez eta 106,61 milioiko presu- 
postuaz. 

Bigarren arlo honi dagokio eskutan duzuen txostena. 

Aurrera doa hizlaria, txostenaren orriak pasa eta pasa. 

- Kultura Saileko Euskara-Zuzendaritzari dago atxekia HABE eta hel- 
duen euskalduntzea instituzionalki zuzendu eta bideratzeko sortu du 
Eusko Jaurlaritzak. 

Horretarako, euskararen irakaskuntzarekin zerikusia duen guztia iker- 
tu, zabaldu eta normalizatzea hartzen du zeregintzat eta honako lana 
eginklzuntzat: 

a) Nola HABEk hala antzeko beste erakundeek betebeharretarako pre- 
miazko dituzten koadro eta irakaslegoaren osatzeari ekitea. 

b) Euskadiko hizkuntza ofiziala izaki, euskarari dagozkion ezarpena, 
zabalkundea eta normalizazio soziologikoari ekitea; guzti hau Auto- 
nomi Estatutuan 6. artikuluan adieraziaren ildotik eta egingo den 
Euskararen Normalizazio-Oinarriak Legearen arabera. 

d) Helduen euskalduntze-prozesua ikertzea eta euskararen irakaskunt- 
zarako behar diren adina baliabide, bitarteko eta sistema metodolo- 
gikoak ezartzeari ekitea. 

e) Ikerketa-lanen moldatze eta zabaltzeari ekitea, Euskal Herrian 
zehar dauden euskaltegi eta sortuko direnen lagungarri. 

Hizlariaren hitzek beste hainbeste oroitzapen dakarzkiote mahaian eserita 
dagoen zenbaiti, hainbat urtetan euskararen irakaskuntzan ihardun direnei. 
Israelen ikusi eta aztertutako Ulpan-ak ditu gogoan beste mahaikide batek, 
bertsolaria "Uso txuria errazu" doinuz bertso bat moldatzen ari den bitartean. 

- Gabinete bat arduratuko da HABEren Zuzendaritzaz eta bi helburu 
nagusi izango ditu aurrean: 

o Epe luzera, helduen euskalduntze-prozesua arrazionaltzea; horreta- 
rako behar diren orientabide pedagogiko-metodologikoak emango 
dituelarik. 

• Epe laburrera, berriz, euskararen irakaskuntzarako argitaratu diren 
materialen experimentatzea eta beste herrialdeetako Glotodidaktika- 
Zentruetan bildutako experientzien berri ematea euskara-irakasleei. 

"Bai, hori duk". Biribildu du bertsolariak bertsoa eta gozoki ekiten dio 
ixilka kantatzeari: 

